
DIKELUARKAN OLEH:

JABATAN HAL EHWAL AGAMA
TERENGGANU

PERINGATAN:

Adalah diingatkan bahawa sebarang penambahan dan
pemindaan terhadap isi kandungan teks khutbah yang
telah disediakan oleh Jabatan Hal Ehwal Agama
Terengganu adalah DILARANG.

Khatib yang bertugas hendaklah menyemak kembali
RUKUN, AYAT AL-QURAN dan helaian muka surat yang
diterima. Pastikan teks dibaca terlebih dahulu sebelum
menyampaikan khutbah.




KHUTBAH PERTAMA

AT
Saudaraku muslimin, rahimakumullah,

Ketakwaan adalah sebaik-baik bekalan untuk kita meraih kebahagiaan abadi
di akhirat. Marilah kita bersama-sama meningkatkan ketakwaan kepada
Allah swt dengan melaksanakan ketaatan kepada Allah dengan penuh
keikhlasan hati dan meninggalkan segala laranganNya dengan penuh

keimanan.

Justeru, khatib memulakan khutbah dengan tajuk:
KELEBIHAN HARI ARAFAH

Kaum Muslimin yang berbahagia

Hari Arafah merupakan suatu hari yang paling mulia dalam satu tahun
sebagaimana jua hari Jumaat adalah hari yang paling mulia dalam satu

minggu.

Ibadat wukuf di Padang Arafah yang menjadi rukun asas dalam ibadah Haiji

yang berlangsung setiap tahun pada tarikh sembilan Zulhijjah. Tanpa berada



di Padang Arafah pada hari tersebut, ibadah haji seseorang tidak akan

sempurna dan tidak sah.

Sabda Nabi saw :

Maksudnya : Haji itu adalah (berwukuf di) Arafah

[Hadis Riwayat al-Tirmizi]

Hadirin yang dihormati sekalian,

Hari Arafah adalah antara hari-hari yang ditentukan untuk jamaah haji

banyak mengingati Allah swi.

Firman Allah swt dalam surah al-Bagarah ayat 198:

Maksudnya : Kemudian apabila kamu bertolak turun dari padang Arafah

(menuju ke Muzdalifah) maka sebutlah nama Allah (dengan doa, talbiah dan

tasbih) di tempat Masy'ar Al-Haraam (di Muzdalifah).

Justeru, hari Arafah disunatkan bagi mereka yang mengerjakan wukuf haji,
untuk tidak berpuasa padanya bahkan dianjurkan agar makan dan minum.
Ini sebagaimana sabda Nabi saw :

Maksudnya : “Sesungguhnya hari Arafah, hari raya korban dan hari-hari

tasyriq adalah hari raya kita, umat Islam”
(Hadis Riwayat al Tirmidzi)

Tetapi, bagi mereka yang tidak mengerjakan haji, amat digalakkan agar
berpuasa pada hari tersebut dengan dianugerahkan ganjaran yang amat

lumayan. Sabda Nabi saw :

Maksudnya: Puasa hari Arafah, saya mengharapkan agar, Allah akan

menghapus dosa setahun sebelumnya dan setahun setelahnya.

(Hadis Riwayat Muslim).

Hadirin sekalian

Allah swt menjadikan Hari Arafah sebagai hari pengampunan dosa dan Dia

akan membebaskan sesiapa yang dikehendaki daripada Neraka.

Sabda Rasulullah saw :

Maksudnya : Tidak ada hari yang Allah membebaskan hamba dari neraka

sebanyak yang Dia bebaskan pada hari Arafah.
(Hadis Riwayat Muslim).

Kerana itu, digalakkan kepada semua kita, untuk membanyakkan doa
kepada Allah swt memohon pengampunan dan keredaanNya.



Antara doa khusus pada hari tersebut adalah sebagaimana sabda Nabi saw

yang bermaksud:

“Sebaik-baik doa adalah doa pada hari Arafah, dan sebaik-baik doa yang

aku dan para Nabi terdahulu bacakan adalah :

Maksudnya :Tiada tuhan yang disembah dengan sebenarnya melainkan

Allah, tiada sekutu bagiNya, kepunyaannya seluruh kerajaan, baginya

segala kepujian, dan Dia Maha Berkuasa atas segalanya.

[Hadis Riwayat at-Tirmizi]

Kelebihan hari Arafah dinyatakan lagi oleh Baginda Nabi saw, menjelaskan
perihal syaitan yang merasakan kehinaan diri yang paling dahsyat, kerana
dia dapat melihat terlalu hebat pengabdian diri daripada manusia yang patuh
kepada Allah dan Allah swt dengan rahmatNya mengampuni dosa para

hambaNya. Sabda Rasulullah saw :

Maksudnya: “Tidaklah syaitan diihat terlebih hina dina, terusir, dan sangat

marah dan kecewa kecuali pada hari Arafah”

(Hadis Riwayat imam Malik)



Saudaraku muslimin sekalian

ltulah antara kelebihan hari Arafah yang mengajak kita semua agar dapat
memperbanyakkan ibadah dan amal soleh pada hari Arafah tersebut.
Ajaklah juga keluarga kita untuk sama-sama berpuasa Arafah pada hari itu
di samping banyakkan berzikir, membaca al-Quran, bersedegah dan amalan

baik yang lain.

Semoga Allah swt menerima semua ketaatan kita dan juga ibadat haji
saudara-saudara kita, semoga mereka semua selamat kembali ke tanah air,
menganugerahkan kekuatan kepada kita dalam meneruskan kehidupan di
dunia ini, Dia sentiasa menurunkan rahmatNya kepada kita, mengampuni
dosa-dosa kita dan membebaskan kita dari api neraka. Aamiin ya

Rabbal’alamin.

Maksudnya : Sesungguhnya orang-orang yang beriman itu (yang sempurna
imannya) ialah mereka yang apabila disebut nama Allah (dan sifat-sifatNya)
gementarlah hati mereka; dan apabila dibacakan kepada mereka ayat-
ayatNya, menjadikan mereka bertambah iman, dan kepada Tuhan mereka

jualah mereka berserah.

(Surah al-Anfal 2)

KHUTBAH KEDUA

Sidang Jumaat yang dikasihi.

Khatib menyeru kepada sidang jumaat sekalian, marilah sama-sama kita
imarahkan masijid ini dengan menunaikan solat berjemaah. Sesungguhnya

solat berjemaah mempunyai banyak fadhilat dan hikmahnya.

Justeru, janganlah tuan-tuan menangguh-nangguhkan untuk datang ke
masjid. Bawalah anak-anak kita, ajaklah jiran tetangga dan ahli garyah kita
untuk sama-sama mengimarahkan masjid ini. Mudah-mudahan usaha kita
ini mendapat rahmat, keampunan dan keredhaan daripada Allah di dunia

dan akhirat.

Begitu juga, marilah kita memperbanyakkan ucapan selawat dan salam
kepada Rasulullah SAW sebagaimana firman Allah dalam surah al-Ahzab

ayat 56:

Ya Allah,
Kami memohon hidayah dan petunjuk ke jalan kebenaran. Tetapkanlah iman

kami di dalam agama-Mu. Basahilah lidah kami dengan bacaan al-Quran dan
zikir kepada-Mu. Jadikanlah akhlak junjungan besar Nabi Muhammad SAW
sebagai ikutan kami. Pereratkanlah hubungan sesama kami, saling

bekerjasama dan bantu membantu dalam kebajikan dan tagwa.

Ya Allah

Jadikanlah negeri ini negeri yang aman, maju lagi diberkati. Bukakanlah
pintu-pintu rezeki dari segala penjuru. Kurniakanlah kepada kami nikmat
kesejahteraan yang berterusan. Jauhkanlah negeri kami ini daripada segala

malapetaka, musibah dan apa jua kemurkaan-Mu.

Ya Allah,

Anugerahkan pertolongan dan bantuanMu untuk saudara kami di Palestin.
Berikanlah ketabahan dan kekuatan kepada mereka dalam menghadapi
kekejaman rejim zionis. Peliharakanlah bumi Baitul Maqdis dan seluruh

saudara kami di sana.

